    УДК.338.48

Мейрамханада мәдени бағдарламаларды ұйымдастыру

Мырзагулова Г.Р., ф.ғ.к.доц., аға оқытушы Тумажанова М.О., Жақыпқызы А.

Алматы Технологиялық Университеті, Алматы қ., Қазақстан Республикасы
E-mail: tumazhanova.@mail.ru
Сервистік қызмет мәдениеті дегеніміз - елдің ұлттық және діни дәстүрлерімен келісілген және әлемдік стандарттарға сай, эталондық еңбек нормасының, мінез - құлық этикасының, жоғары рухани құндылықтардың біріккен жүйесі. Ол тұтынушыларға сапалы қызмет көрсетуді сипаттайды.

Қызмет көрсету мәдениеті - қызмет көрсету сферасындағы маманның тұтынушылармен арақатынасындағы үрдісте болатын әдептілік шарттар жиыны. Оның құраушыларына:

- қызмет көрсету этикасы;

- қызмет көрсету эстетикасы;

- жарнама қызметі жатады.

Сервистік қызмет мәдениеті, қолжетімділік және сапа көрсеткіштері қызмет көрсетуші тұлғалардың іс-әрекеттерін бағалау және бақылау үшін қажет. Барлық қызметтер үшін жалпы көрсеткіштер болып орындаудың уақтылығы мен дәлдігі, қолжетімділігі, жұмсалған қаржы және негізделген шағымдардың барлығы болып табылады. 

Қызмет көрсету мәдениеті - қоғамдық тамақтандыру қызметкерлерінің қызметін бағалайтын негізгі бір өлшем. Қызмет көрсету мәдениетін анықтайтын негізгі факторларға базаның болуы, көрсетілетін қызметтердің түрлері мен сипаты, шығарылатын өнімнің түрлері мең сапасы, қазіргі заманғы материалдық - техникалық қызмет көрсетудің озық нысандарын енгізу, жарнамалық - ақпараттық жұмыстың деңгейі, қоғамдық тамақтандыру қызметкерлерінің кәсіби шеберлігі жатады. Жоғары деңгейде қызмет көрсету мәдениеті нарықтық қатынастарда өте маңызды болып табылатын кәсіпорынның бәсекеге қабілеттілігін арттырады. Сонымен бірге сала кәсіпорындарының басым бөлігінің (әр түрлі елдерде 87%-100% аралығында) кәсіпкерлік қызмет ауқымында ұйымдастырылуына, яғни жеке меншікте болуына байланысты, басқа салаларға қарағанда мемлекеттің нарықтық қатынастар проблемаларын шешу қабілеті неғұрлым анық байқалады. Осыған байланысты экономикалық қызметтің басқа салаларына қарағанда қоғамдық тамақтандыруда сұраныс пен ұсыныстың нарық заңдары, тең салмақты баға қалыптастыру жағдайлары мен мемлекет өзінің нарықтық экономикасын соның көмегімен реттейтін қоғамдық құралдардың іс - әрекеті өзін - өзі көп көрсетеді[1].
Ең алдымен еңбек мәдениетіне сервистің техникалық және технологиялық жағы байланысқан рационалды талаптары, дамудың сапасы мен динамикасы, қызмет көрсетудің психологиясы мен эстетикасы жатады. Келушілерге дәмді және таза тағамдарды, бірінші санаттағы қызмет көрсетуді ұсынудан бөлек мейрамхана клиенттерді тұрақты түрде өткізіліп тұратын мәдени бағдарламаларымен қызықтырады, оларға мысалы жататын:

· музыканттардың орындауындағы «тірі музыка» (ең кең таралған);

· жазбадағы музыка;

· дивертисмент;

· спорттық бағдарламаларды көрсету;

· варьете;

· дискотека;

· шақырылыған әртістердің көрсетілімі, авторлық кештер;

· караоке және т.б.

Мәдени бағдарламаларды ұйымдастыру бойынша жұмысты әдетте арнайы қызметкер атқарады - артменеджер немесе артдиректор (ірі мейрамханаларда). Мейрамханада мәдени бағдарламаларды ұйымдастыру бойынша белгілі ережелер болады.

Іс-шараның басталуы:
· келушілерді белгілі бір уақытта кіргізген жөн;

· бағдарламаны мейрамхана залын ашқаннан соң бір сағат артқа тастап бастаған жөн;

осы уақытта:
· өткізілетін іс-шараның атмосферасын құратын жағымды музыка ойнайды;

· даяшылар тапсырыстар қабылдайды;

· кешігіп қалған келушілер келе бастайды;

· қызметкерлер және келушілер қозғалысы;

· тапсырыстар туралы келіссөздер жүргізіледі.

Қызметкерлердің қайсы бірі клиентке дұрыс емес, түсініксіз, сенімсіз немесе ұғарлық емес жауап беретін болса, онда клиент сасқалақтап, бағдарламаны немқұрайлықпен тамашалауы мүмкін. Содан соң келуші өзінің таныстары мен достарына, туысқандарына мейрамханаға барғаны туралы таңқалдырарлық емес түрмен айтып берер, ал оның өзі мүмкін болар бірнеше клиенттерден айырылу дегенді білдіреді. Қызметкерлер мінез-құлқы жиналған қауымның мінез-құлқын қалыптастырады. Егер қызметкерлер бағдарламаға немқұрайлы қарайтын болса, келушілер де дәл сондай көзқараста болады.
Сондықтан клиенттерге қызмет көрсетуге тек олар тамақ қабылдап жатқанда ғана емес, сондай-ақ мәдени бағдарламалар өткізу кезінде де ерекше назар аудару қажет.

Мейрамханашыға берілетін негізгі кепілдемеліктер:
· мейрамханалық істе ең негізгісі - өзіне атақ алу және басқа да мейрамханалар мен мейрамханашылар арасында ерекшелену, яғни жақсы жақтан көзге түсу;

· жақсы мейрамхана бос болмауы керек;

· мейрамханада ең бастысы - қызмет көрсетуді ұйымдастыру;

· тәжірбиелі және қырағы қызметкерлер - клиенттерді тартудың негізі;

· қызметкерлермен келушілер арасында орнайтынг қарым-қатынас - осының өзі мейрамханалық бизнес болып табылады;

· жемістіктің басты шарты - кімге қызмет көрсеткің келетінін нақты түсіну;

· жылдамдық - мейрамхана қызметкерлерінің ең маңызды және басты дарыны болып табылады. Қызмет көрсету жылдамдығы мейлінше бәсең болса, солай ақ келушінің көңіл күйі нашар бола түседі.

· даяшының жұмысы үлкен назар аударуды қажет етеді. Даяшы жылы қабақ танытып қарсы алуы үшін ол жеткілікті түрде жақсы демалған болуы тиіс;

· мекеме иесінің қонаққа деген тұрақты назары және шын ниетінен артық ештеңе жоқ;

· демалыс уақытын жұмыста өткізу - мейрамханашының емес, қолбасшының жаман әдеті;

· мейрамхана аша салысыммен ең алдымен қандай ас-бөлмені таңдау керек екені туралы мәселе шешіледі;

· ас-мәзірін құрудың басты ережесі - ол мейрамхананың барынша көбірек кіріс көзіне апаратын жолға бағдарлануы тиіс, яғни, тұрақты түрде сұраныс жоқ тағамдардан арылу;

· мейрамханашының бірінші қастары - азық-түлік жеткізу тұрақсыздығы және нашар қызметкерлер;

· жақсы сервис - бұл қонақтарды қанағаттандыру. Керемет сервис - келушілерді олардың күткенінен асыра қызмет көрсету [2].

